Karel Čapek

La Vojo hejmen


Per ĉi tiu surskribo mi opinias, neniun simbolan vojon hejmen, nek la revenon de vagabondo el malproksimaj landoj al patrujo. Mi opinias la tute simplan, ordinaran, ĉiutagan vojon hejmen. La vojon, kiun ni preskaŭ povus iri kun fermitaj okuloj: simple ĉi tien rekte post la nazo kaj laŭ la angulo kaj trairi straton kaj poste maldekstren, kaj poste denove dekstren kaj finite. Mi pensas pri la vojo, kiun ni ĉiuj faras kun la okuloj de nia atentemo fermitaj. Kiun ni trakuras kutime, senatente, mekanike, paŝon post paŝo enirante siajn proprajn spurojn. Neniu ja malkovras mondon ĉiutage revenante sian hejmon. Ankaŭ al li ne venas tuj eksterordinaraj pensoj. Ja ankaŭ la pensado kvazaŭ revenadus en siajn proprajn hieraŭajn kaj ĉiutagajn spurojn. 


Sed tamen foje dum la tempo homo sur tiu ĉi vojo renkontas kosman okazaĵon, kiu lin subite konsternige ĵetas en tute novan dimension. Venas torenta pluvego kaj piediranto anstataŭ siaj spuroj trovos la rivereton, kiun li devas transsalti; lia vojo hejmen iel juniĝos kaj fariĝos ĝojiga aventuro. Aŭ komenciĝos ventego, kaj jen la pasanto boriĝas tra ĝia furioza flug-rezisto. Laŭvorte paŝon post paŝo konkerante grundon kvazaŭ li konkerus sian propran hejmon. Aŭ fariĝos prujnglacio per tio mi finfine sukcesas trakti mian temon. Jes, de tempo al tempo (kutime kiam oni povos neniel kontraŭstari, nokte) alpluvas la glacia tavolo, kiel oni diras, kiel vitro sed sur vitro oni tute ne tiel facile glitfalas, antaŭ ĉio tial, ĉar la vitro ne estas tiel malice malebena, kaj ankaŭ tial, ke tiom multan vitron oni ne kapablas produkti, tio estas komprenebla. Kaj kiam la malfeliĉa, stranga pluvglacio sternigos inter la piediranton kaj lian hejmon, do (post la vico da sensukcesaj provoj iri digne, leĝere glitkuri altaĵeton, delikate ekŝvebi aŭ iel pli firme enradikiĝi ĉe la tero, ) post vanaj klopodoj de homo, paŝanta hejmen, agnoskas kelkajn pli malpli nekutimajn perceptojn:


1/ ke inter li kaj lia hejmo / kvankam ĝi situas nur ĉi tie malantaŭ la angulo, kaj post la ŝoseo) kuŝas io kiel montaro kaj maro, sternas sin dezerto kaj abismoj, miloblaj danĝeroj, malhelpoj, bariloj kaj lokoj ensorĉitaj, kaj ke la ordinara vojo hejmen estas almenaŭ unufoje dum la tempo io kiel ekspedicio
tra teritorio, kien ĝis nun la homo pledo ne penetris. 


2/ ke lia domo estas kvazaŭ kastelo sur vitra monteto, tio ĝin dotas per ne nur certa malebleco ĝin atingi sed ankaŭ dotas ĝin per supera kaj magia beleco. 


3/ ke provas la malnovaj proverboj, ekzemple oni ne rekomendas veni la oblikvan ebenaĵon, aŭ ke estas malbone perdi la firman teron sub siaj piedoj, ke ĉie estas bone, sed hejme plej ĉarme kaj vi ne diru hop antaŭ la salto. 


4/ ke iri eĉ la malgrandetan pecon da vojo signifas iri paŝon post paŝo kaj ke eĉ la eta paŝeto jam estas relative granda sukceso en la vivo. 


5/ kaj ke via hejmo fakte estas haveno, en kiu la ŝipo ŝanceligata en ŝtormoj ĵetas fine la ankron kaj anhelas: mia dio, mi estas feliĉa finfine kaj ke la sendanĝereco nome estas la plej ĝusta senco de la feliĉo inter alie tiel, ke homo pri ĝi ordinare ne scias. 


Tion ĉion konsciigante la homo reveninta fine hejmen rigardas kun renovigita ĝuo tiujn, kiuj ekstere ankoraŭ provas atingi la hejmojn. Ha, ha, homoj, vi ja aspektas kiel azenoj sur glacio. Ĉu ne estas ridinde, kiel tiuj balanciĝantoj tie malsupre komike dancas? 

